
I. Кереш.

Әмирхан Еники –кеше күңелен мавыктыргыч тасвирлаучы әдип.
II.Төп өлеш.

1.Милли рухның уянуы.

2.Акъәби образы- халык намусын һәм рухи дөньясындагы сафлыкны гәүдәләндерүче образ.
3.”Матурлык” хикәясендә дә рухи байлык сурәтләнгән.
4.”Кем җырлады?”, “Ялгыз  каз”,” Бер генә сәгатькә”,”Бала”,”Ана белән кыз” әсәрләрендә кешеләрнең йөрәк түрендә урнашкан хисләрнең тасвирланышы.      
III. Йомгак. 

Ә.Еники- рухи әдәбиятның аксакалы.
Максат:   Ә. Еники әсәрләренең тәрбияви әһәмиятен билгеләү, анда    күтәрелгән мәсьәләләрнең хәзерге вакытта бик мөһим икәнлеген күрсәтү, балаларда ата- аналарга миһербанлык тәрбияләү, табигать белән кеше, кеше белән кеше һәм бала белән ана мөнәсәбәтләре аша матурлыкны аңлый  белергә өйрәтү. Кешегә яхшылык кылу, изгелек эшләү, кешелеклелек- яшьтән  үк тәрбияләнә торган иң күркәм әдәп-әхлак  сыйфатларының берсе иәнлеген  искәртү, шуңа күрә тәрбия эшен гасырлар буе сыналган гореф- гадәтләргә, халкыбызның тәрбия тәҗрибәсенә нигезләп алып бару фарыз булуына төшендерү.           

Данная работа представляет вариант решения нравственных проблем, привития чувства прекрасного, эстетического наполнения души человека, опираясь па произведения А. Еники. Анализируя творчество А. Еники, прихожу к мнению, что поступки героев, принятые   ими решения, не умещаются в рамки существующих понятий доброты, милосердия, они на порядок выше их, глубже.

Предлагаю рассматривать их,  применяя термин экологической нравственности когда решения героев не стандартизируются (вот так делать хорошо, тому есть пример), а совершаются в согласии с внутренним миром героя, индивидуальной неповторимостью. Внутренний мир души героев Еники уникален  благодаря тому, что за каждым образом-автор.

          Татарстанның халык язучысы, күрренекле прозаик,ТРның Г.Тукай премиясе лауреаты Ә.Еники- милли мәдәниятебезнең зыялы олуг шәхесләреннән берсе.Һичшиксез, үткән гасыр татар әдәбияты дөньясында аның үзенә генә хас, күптән биләп алган гүзәл бер “почмагы” бар. Аны беркем белән чагыштырып та,бутап та булмый.

Җитмеш елга сузылган иҗат юлында Ә.Еники ике дистәгә якын зур проза әсәре- повестьлар,йөздән арык хикәяләр,һәм актуаль темаларга язган публицистик мәкаләләр, тулаем алганда,берничә йөз әсәрдән торган әдәби хәзинә калдырган. Моның өстенә,К.Паустовский һәм Ч.Айтматов кебек атаклы язучыларның әсәриләрен татарчага тәрҗемә иткән.

Тоталитар режим заманында да Ә.Еники халыкчанлыгын югалтмаган,халыкка якын әслакый һәм психологик ысулларны идеология сөрмәсеннән саклап калган әдипләрнең беренче сафында була. Ул бервакытта да сәяси темаларга язмаган. ВЛКСМ, КПСС шикелле аббревиатуралы оешмалардан читтә була, әмма  сәяси тенденцияләрне тиз изеп, чама белеп,акыл белән иҗат итә.

Ә.Еники (1909-2000) үзенең бер гасырга якын озын гомере эчендә XX гасырда Россиянең сәяси мәйданында уйналган барлык зур вакыйгаларнын шаһите була. Мәсәлән, Әмирхан аганың балачагы. Беренче бөтен дөнья сугышы һәм октябрь инкыйлабы елларына, яшүсмер чагы НЭП вакытына, әдәби иҗатының башы-Сталин репресияләре заманына туры килә.Соңрак-озак елларга сузылган совет чоры һәм ниһаять, хәзерге “таушалган” Россия һәм бераз “кабарынган” Татарстан заманы. Нинди генә вакытта яшәсә дә, әдип иҗат итүеннән туктамый.

Әмирхан ага гаҗәеп психолог, уйлану-кичерешләр, мәхәбәт, тормыштан матурлык эзләү остасы. Аның кайсы әдәби әсәрен генә алсак та, анда “кеше-табигать”, “авыл-шәһәр”, “аталар – уллар” һәм бигрәк тә , әхмак-мәхәббәт кебек катлаулы бәйләнешләр кешеннең әчке тойгылары аркылы искиткеч матур алымнар белән сурәтләнә. Әмирхан ага татар әдәбиятында милли эстетика һәм әхлак  принципларын яклап, милли әдәбиятта әле өлгереп җитмәгән бер олы юнәлешкә- әхлак экологиясенә нигез ташлары салып киткән язучы. 

Ә. Еники иҗатында йөзек кашы булырдай бер әсәрне генә аерып алырлык түгел. Алар һәммәсе дә берсеннән-берсе матуррак мәрҗәннәрне хәтерләтә. Җитмәсә, барысы да бер-берсеннән нык аерылып тора, кабатланмас вакыйгалар арасында йөргәнеңне сизми дә каласың. Ә. Еники гади, гадәти, ләкин шуның белән бергә, бик кешелекле, тирән мәгънәле, кешеләргә якын, кадерле хәл-әхвәлләрне ала. Шуларның хәрәкәте дәвамында кеше күңеленең моңарчы без белмәгән якларын күрсәтә, рухи гүзәллекне яктырта. 

Әмирхан Еники- чын мәгънәсендә татар әдәбиятының горурлыгы. Күпчелек язучылар иҗатларында хис—тойгыларга зур әһәмият бирмиләр.Ә бит кешенең җаны да була, ул яши, нидер уйлый, сөенә, газаплана. Әмирхан Еники әсәрләрендә шатлыклы мизгелләр дә, кайгы-сагыш бураннары да, йөрәктә кайнаган  ут—ялкын да урын таба.Әмирхан Еники дә алдан күрүчәнлек табигать тарафыннан бирелгән. “Ду килеп “эшчеләр темасына” шигырь, повесть, романнар иҗат  итеп, “Коммунизм кырын” күрергә хыялланып, азык-төлек мәсьәләсендә Американы куып җитеп узарга йөргәндә, бөтен җитешмәүчелегебезне күрмәмешкә салышып космос турында гына сөйләп җиңеләеп йөргәндә, Әмирхан Еники  тотты да...“Әйтелмәгән васыятьне” алга китереп салды,”-дип искә ала М.Мәһдиев.( “Әмирхан Еники.” Казан : Татар. Кит. Нәшер., 7-9 б.  1991.  ) Миллионнарча тонна нефть озатканга дан җырлаганда , КамАЗ  проектлары институтларда  эшләнеп ятканда,  ел саен космоска миллионнар очырганда Әмирхан Еники боларның барысыннан да әһәмиятлерәк бер байлыкның югалып барганын алдан сизгән: кешелек җәмгыятенә миһербансызлык, ташкүңеллелек яный икән.   Моннан чирек гасыр элек Ә. Еники безнең бүгенге  киләчәгебезне күргән.  Ул елларда производство темасына язылган модалы әсәрләр коелып бетә, ә “Әйтелмәгән васыять” кала. “Әйтелмәгән васыять” әсәрендә язучы хәзерге заман  кешеләренең рухи дөньялары никадәр ярлы булуын күрсәтергә тели. Ялгыз әниләре янына баштарак кайтып йөрсәләр дә, соңрак моңа вакытлары булмаган балалар аны шәһәргә алып киләләр. Ләкин Акъәби монда да үзен барыбер ялгыз, ят хис итә. Моң-зарын сөйләргә, соңгы васыятен тапшырырга һәм:”Сез гади кенә башкорт авылында тудыгыз, аның туфрагында уйнап үсеп, зур кешеләр булдыгыз.Моны онытырга тиеш түгелсез. Туган халкыгызны, туган авылыгызны, туган нигезегезне онытырга сезнең хакыгыз юк”,- дип әйтергә тели ул. Берничә мәртәбә талпынып караса да, балалары аның бу васыятен ишетмиләр. Акъәбинең васыяте үтәлми кала, балаларына рәнҗеп үлә .Аны үзебезчә, чын мөселманча күмә дә алмыйлар. Әмирхан ага әлеге повестенда безгә халыкның рухи хәзинәсенә хөрмәт белән карарга, әти-әниләребезне соңгы көнгәчә тәрбияләп, аларның хәер-фатихасын алырга кирәклекне искәртә. 

Кешенең рухи байлыгын сурәтләгән әсәрләре исемлегенә”Матурлык”хикәясен дә кертеп була. Бу әсәрендә язучы баланың анага булган тирән мәхәббәтен, зур хөрмәтен сурәтли. Бәдретдин- ярлы гына бер шәкерт, иптәшләре аны ихтирам итә. Чөнки ул – ярдәмчел, киң күңелле. Нинди генә очракта да югалып калмый, авыр минутларда дусларына булыша. Әсәрдә киң күңелле, сөйкемле, үзеннән ниндидер нур бөркелеп торган Бәдретдин һәм аның бик тә ямьсез әнисе сурәтләнә. Әмма Бәдретдин үзенең әнисе  өчен бер дә уңайсызлык кичерми. Әнисе аның өчен иң изге, илаһи зат. Егет өчен тышкы матурлык әһәмиятле түгел. Иң мөһиме - рухи дөньясы  бай булсын, уй-хисләре саф, пакъ, күңеле чиста  булсын. Үзе шундый булгач, Бәдретдин  башкаларны да шулай итеп күрергә тели. Соңрак аны аңлыйлар, әнисен ямьсез итеп түгел, сөйкемле, саф күңелле кеше итеп кабул итәләр. Юк, ямьсез була алмый ана кеше, матур ул, бик матур.

Авылга кергәндә дә, кыр капкасыннан чыкканда да шәкертләр тургай сайравын тыңлап хозурланалар. Тышкы яктан караганда, тургай  да бит кечкенә, соры, ямьсез генә бер кошчык. Ә күпме моң, тирән  сагыш чагыла аның сайравында. Бик биектә һавада, очып, моңлы итеп сайраган тургайдан башка язгы чәчүне күз алдына китереп булмый. Димәк, чыннан да, әһәмият тышкы матурлыкта  түгел, ә күңелдә, йөрәктә, уйларда.

Әмирхан Еникинең сугыш чорында язган хикәяләренә дә күпме тирән мәгънә салынган! “Ялгыз каз” хикәясендә сугыш гарасатларына эләгеп иптәшен югалткан, хәзер шуңа борчылучы ана каз сурәтләнә. Ул кешеләргә ияләшә, аны  ашаталар, беркем аңа тими. Ләкин каз үзен бик бәхетсез хис итә. Чөнки ул ялгыз, ә аның нәселен дәвам итәсе, бәбкәләр үстерәсе килә. Шуны аңлаган бер сугышчы аңа нәни чебиләләр алып кайта. Казның шатлыгын әйтеп бетерүе дә мөмкин түгел! Әйе, кош-кортларның да җаны бар икән бит. Ана каз өчен дә тормыш, нәсел дигән төшенчәләр әһәмиятле. Ә Еники исә моны хикәясендә тирән психологизм ярдәмендә күрсәтә. 

“Кем җырлады?”хикәясендә сугышта нык яраланган егет һәм аның сөйгән кызы күрсәтелә. Егет яраланып, фронттан өенә таба кайтып бара, ул үлем хәлендә. Ә  каршы якка килүче составта аның сөйгәне көнбатышка таба  сугышка бара. Ике поезд да станциядә туктый һәм ике ярның вагоннары бер җиргәрәк туры килә. Кыз, ачык ишек яңагына сөялеп, моңлы гына бер җыр җырлый. Үлем хәлендәге егет аңына килгән  бер мәлдә моны ишетеп, бик гаҗәпләнә, сагышка күмелә, сөйгәнен искә төшерә. Кызның үзен күрмәсә дә, уйлары белән аның янында була ул. Шул ләззәтле минутларда егет дөнья белән саубуллаша. Ә йөрәге януга түзә алмаган кыз җырын дәвам итә. 

“Бер генә сәгатькә”әсәрендә гади авыл халкы тормышы сурәтләнә. Сугышка киткән авыл егетенең өйгә кайтып керүе- туган иле, туган халкы өчен көрәшүче улларын сагынучы анага зур шатлык. Ләкин ана йөрәге аның бик кыска вакытка – бары тик бер генә сәгатькә кайтуын аңына сыйдыра алмый. Станция ягыннан поезд тавышы ишетелгән саен тәрәзәдән карап улларын көтеп торган ана кинәт кайтып төшкән тәпчеген яраткан ризыгы белән сыйлый алмавына да, мунча кертә алмавына да борчыла. 

Нечкә хисләр белән сугарылган “Бала”хикәясендә таң калырлык вакыйга да юк. Сугышка баручы Зариф көтелмәгән хәлгә юлыга: урман янында әнисеннән аерылып калган бер баланы күрә ул. Шушы мизгелдән башлап, Зарифның эчке дөньясы ачыла. Нишләргә соң?Иптәшләр белән сугышка китәргәме, әллә башта баланы әнисенә илтеп тапшырыргамы? Өйдә калган үз баласын уйлагач, Зариф кызчыкны тимер юл станциясенә алып килә, әнисенә тапшыра. Зарифның күңеле тынычлана, йөрәге татлы мизгелләр кичерә. Хәзер ул тыныч күңел белән сугышка барачак, чөнки ул ярдәмчесез калган балага, чарасыз анага бер-берләрен табарга булышты. Автор Зариф образын шундый югары ноктага күтәреп бирә алган икән, димәк, ул үзен борчыган бер проблеманы чишүгә юл ачкан. Әсәрдә хәтта исеме дә күрсәтелмәгән  баланың укучы күңеленә тәэсир итәрлек сыйфатларын күрсәтә алу бер яңалык булып кабына.

“Ана белән кыз” хикәясендә исә Рәхиләнең эчке табигате бирелә. Сугыш чорының рәхимсезлеге гади бер гаиләдә тасвирлана. Ана авырый, ул сугыштагы улын көтә. Кызына киңәшләрен бирә, гомеренең соңгы көннәрен үткәрүен аңлый. Дөнья белән саубуллашканчы, улын күрәсе килә аның, күңеле белән баласының кайтасына ышана. Ләкин... Кояшлы көндә Рәхилә энесенең батырларча һәлак булуы турында куркыныч хәбәр ала. Аның йөрәге шашып тибә, күңеле каядыр ашкына, күзләрдән яшь ага... Ничек әйтер ул авыру әнисенә  бу хәбәрне, кайдан көч табар? Авыру ана түзә алырмы? Юк, Рәхилә моны анага әйтми. Бакчадагы чәчәкләр дә, күктәге кояш  та аңа сабыр булырга куша. Ә ана иөрәге көтә, өметләнә. Рәхилә гөлләрдән, кояштан рухи сыену урыны эзли. Автор бу ана образы аша бөтен илдәге аналарны күрсәтә. Алар бит күп. Аларның да уллары, ирләре сугыш кырында ятып калган, тик аналар көчле булганнар.

Тагын кайсы язучы шулай итеп кешеләрнең йөрәк түрендә урнашкан хисләрен чагылдыра алыр икән? 

“Гомерләр узды-яңа заманга, үзгәртеп кору заманына-бөтен булган байлыгыбызны алып килергә юлга чыктык. Туксанынчы юллар финишына килеп җитсәк, күп язучы юлда йөген коеп калдыру гына түге, атын да югалткан, буш йөгән белән килгән дә. Аптырап калган. Ә, Еники исә кайчандыр әтисе Нигъмәтҗан сәүдәгәр Дәүләкән базарыннан йөгән тезгенен “бисмилла” әйтеп, җилән чабуы белән тотып сатып алган киң тояклы, калын бәкәлле, болытсыман яллы таза эш атына төялгән авыр, саллы хәзинә белән килде. Болар: “Әйтелмәгән васыять”, “Кем җырлады?”, “Бер генә сәгатькә”, “Матурлык”, “Рәшә”, “Тауларга карап”,”Тынычлану”...һәм башкалар ”--дип искә ала М. Мәһдиев.( “Әмирхан Еники.” Казан : Татар. Кит. Нәшер., 7-9 б.  1991.  )

Әмирхан Еники гомер буенча вакланмаган, табигать биргән язучылык сәләтен радиодан бүген ишеткән яңа карарга көйләп әрәм итмәгән, ул тауларга – татар халкының борынгыдан килгән күркәм  әдәп- әхлак хәзинәсенә йөз тотып, шул тауларга карап иҗат иткән, шул тауларга карап безнең көндәлек тормышыбыздагы ыгы—зыгы белән исраф  үткән мизгелләребезне тасвирлаган.

